
XORNADA REDE COLABORADORES SINDICAIS E ASISTENCIA 
XURÍDICA G-NP. Consello Sindical Interrexional G-NP 

 Reunión telemática, 8 de xuño de 2022 
 
 

Nesta actividade sobre asistencia xurídica correspondente ao Plan de Actividades 

do EURES-T para o ano 2020-2022, intervén o avogado de UGT-Galicia Pedro 

Blanco Lobeiras, despois da consultas ás asesorías xurídicas de UGT-P, SN CCOO E 

CGTP-IN, nas que teñen debatido as principais cuestións que afectan 

actualmente ao traballo transfronteirizo. 

Asemade analízanse as novidades lexislativas e da xurisprudencia sobre as 

condicións do traballo transfronteirizo ao tempo que se valora o proxecto das 

administración española e portuguesa para a elaboración dun Estatuto do 

Traballador Transfornteirizo. 

DIFERENCIAS LEXISLATIVAS 

As diferencias a nivel lexislativo entre ambos países poden complicar en ocasións 

o desenvolvemento do mercado laboral transfronteirizo e unhas relacións 

laborais equilibradas. 

Os traballadores atópanse cunha serie de obstáculos diariamente, como 

diferentes regras de tributación, sistemas de seguridade social, sistemas 

xurídicos diferentes, e por elo, é necesario contribuír a resolver as cuestións que 

se plantean estes traballadores – onde pagan os seus impostos ou onde teñen 

acceso á sanidade – así e todo ten habido avances en relación a algúns 

obstáculos á libre circulación e como exemplos podemos detallar a obtención do 

número de identificación fiscal estranxeiro (NIE) por parte dos traballadores 

portugueses, e tamén as xestións coa administración de Portugal en relación as 

vehículos estranxeiros que neste país teñen a obriga de rexistrase se van a 

circular a diario polo seu territorio. 

En xeral, estanse implementando medidas a nivel lexislativo no mercado laboral 

transfronteirizo que van a beneficiar á poboación en xeral, ás empresas e aos 

traballadores. 

As persoas que realizan traballo fronteirizo réxense pola lexislación da 

Seguridade Social do Estado no que traballan. Elo supón aplicar a regra xeral 

establecida en materia de Seguridade Social en normativa comunitaria. 

Nos casos en contra do traballador fronteirizo que reside en Portugal e traballa 

en España, non poida traballar como consecuencia dun accidente non laboral ou 

dunha enfermidade común, debe tramitarse unha baixa por incapacidade 

temporal. Esta baixa pode tramitarse en España ou en Portugal. 

Para que a baixa se conceda en España p traballador deberá solicitar no centro 

da seguridade social no que está  dado de alta en Portugal a expedición do 

documento S1. Unha vez obtido, o traballador poderá percibir prestación 

médicas en España onde deberá dirixirse ao médico que se lle asigne 

presentando o modelo S1. 

En Portugal o traballador debe solicitar ao médico un certificado da súa 

incapacidade para traballar, indicando a duración probable da mesma, e debe 

enviar este certificado ao centro distrital da seguridade social no que está 

rexistrado, indicando o seu número de identificación como beneficiario. 

No caso de Portugal, os empregadores están obrigados a transferir a 

responsabilidade da reparación dos accidentes de traballo ás entidades 

aseguradoras. Esta obriga aplícase tamén ao empresario que contrata 

traballadores unicamente para traballar noutras empresas. 

Nesta xornada trátase tamén sobre as pensións de xubilación, que por regra 

xeral deben presentarse na institución do lugar de residencia ou na do Estado a 

cuxa lexislación teña estado suxeito en último lugar. Pódese presentar ante a 

Seguridade Social española a través da súa páxina web ou nos centros de 

atención e información (CAISS) e ante a seguridade social portuguesa nos 

Servicios de Atención do Centro Distrital da Seguridade Social na zona de 

residencia do beneficiario ou no Centro Nacional de Pensións. 

Para os traballadores transfronteirizos que cruzan a raia hispano-lusa o maior 

obstáculo non e o xeográfico senón o burocrático. Eliminar as barreiras 

administrativas e o maior desafío para impulsar a mobilidade transfronteiriza e 

aproveitar as oportunidades que ofrece a Eurorrexión Galicia-Norte de Portugal. 

